
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՓԵՏՐՎԱՐԻ 12-Ի N 288-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ և 5-րդ մասերով, «Վիճակախաղերի մասին» ՀՀ օրենքի 10-րդ հոդվածի 3-րդ մասով և ՀՀ կառավարության 2010 թվականի օգոստոսի 19-ի թիվ 1146-Ն որոշմամբ հաստատված ՀՀ ֆինանսների նախարարության աշխատակազմի լիցենզավորման պայմանների և պահանջների հսկողության տեսչության կանոնադրության 5-րդ և 6-րդ կետերը և 8-րդ կետի 9-րդ ենթակետը՝ Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2004 թվականի փետրվարի 12-ի «Վիճակախաղերի կազմակերպիչների կողմից Հայաստանի Հանրապետության կառավարության լիազորած մարմին ներկայացվող տեղեկությունների (հաշվետվությունների) ձևերը և դրանց ներկայացման կարգի առանձնահատկությունները սահմանելու մասին» N 288-Ն որոշման (այսուհետ՝ Որոշում) մեջ կատարել հետևյալ փոփոխությունները` 

1) ամբողջ տեքստում և հավելվածներում «ֆինանսների և էկոնոմիկայի» բառերը փոխարինել «ֆինանսների» բառով.

2) Որոշման Հավելված N7-ի՝ «Վիճակախաղերի կազմակերպիչների կողմից Հայաստանի Հանրապետության կառավարության լիազոր մարմնին ներկայացվող տեղեկությունների (Հաշվետվությունների) ներկայացման» կարգի 3-րդ կետում «Եթե հաշվետվությունը ներկայացվել է ոչ աշխատանքային օրվա ընթացքում, ապա չբացված ծրարը կնքվում է Հայաստանի Հանրապետության ֆինանսների և էկոնոմիկայի նախարարության կնիքով` հաջորդ աշխատանքային օրվա ընթացքում, և ի պահ է հանձնվում լիազորված մարմնի հատուկ բաժին: Եթե հաշվետվությունը վիճակախաղի կազմակերպչի կողմից ներկայացվել է աշխատանքային օրը, ապա նույն օրվա ընթացքում չբացված ծրարը կնքվում է Հայաստանի Հանրապետության ֆինանսների և էկոնոմիկայի նախարարության կնիքով։ Այդ ծրարը ի պահ է հանձնվում լիազորված մարմնի հատուկ բաժին:» նախադասությունները փոխարինել «Եթե հաշվետվությունը ներկայացվել է ոչ աշխատանքային օրվա ընթացքում, ապա չբացված ծրարը հաջորդ աշխատանքային օրվա ընթացքում ի պահ է հանձնվում լիազորված մարմնի հատուկ բաժին: Եթե հաշվետվությունը վիճակախաղի կազմակերպչի կողմից ներկայացվել է աշխատանքային օրը, ապա նույն օրվա ընթացքում չբացված ծրարը ի պահ է հանձնվում լիազորված մարմնի հատուկ բաժին:» նախադասություններով:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՏԵՂԵԿԱՆՔ – ՀԻՄՆԱՎՈՐՈՒՄ

«Հայաստանի Հանրապետության կառավարության 2004 թվականի փետրվարի 12-ի  N 288-Ն որոշման մեջ կատարել որոշման մեջ փոփոխություններ  և լրացումներ կատարելու մասին»  Հայաստանի Հանրապետության կառավա​րության որոշման նախագծի
	Իրավական ակտերի հիմնավորումը

	1.
	Անհրաժեշտությունը

	
	Սույն որոշման նախագծի ընդունումը պայմանավորված է   «Վիճակախաղերի մասին» Հայաստանի Հանրապետության օրենքով (ՀՀ 2014թ. հունիսի 21-ի 22-ի ՀՕ 123-Ն) և ՀՀ վարչապետի 2014 թվականի դեկտեմբերի 20-ի «Շահումով խաղերի և խաղատների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Վիճակախաղերի մասին» Հայաստանի Հանրապետության օրենքում փոփո​խու​​թյուններ և լրացումներ կատարելու մասին»  Հայաստանի Հանրապետության օրենքների կիրարկումն ապահովող միջոցառումների ցանկերը  հաստատելու մասին  N  1269- Ն որոշման Հավելված 2-ի 2-րդ կետով: 

«Վիճակախաղերի մասին» Հայաստանի Հանրապետության օրենքի 10-րդ հոդվածի 3-րդ կետի համաձայն Փաստաթղթային վերահսկողությունն իրականացվում է կազմակերպիչների կողմից` իրենց գործունեության վերաբերյալ լիազոր մարմին սույն օրենքի 7-րդ հոդվածով սահմանված կարգով ներկայացվող տեղեկությունների (հաշվետվությունների) ուսումնասիրության միջոցով և այդ հաշվետվությունների ներկայացման կարգը, ժամկետները և ձևը սահմանում է Հայաստանի Հանրապետության կառավարությունը:


	2.
	Ընթացիկ իրավիճակը և խնդիրները

	
	ՀՀ կառավարության 2004 թվականի փետրվարի 12 N 288-Ն որոշմամբ հաստատված են վիճակախաղերի կազմակերպիչների կողմից ՀՀ կառավարության լիազորած մարմին ներկայացվող տեղեկությունների (հաշվետվու​թյունների) ձևերը և դրանց ներկայացման կարգի առանձնահատկությունները, որտեղ սահմանված են տեղեկություններ (հաշվետվություններ) խաղարկությամբ կամ համակցված վիճակախաղի կազմակերպչի կողմից լիազոր մարմին ներկայացվող` վիճակախաղի թողարկված` վաճառված և մարված տոմսերի մասին, խաղարկությամբ կամ համակցված վիճակախաղի կազմակերպչի կողմից լիազոր մարմին ներկայացվող` վիճակախաղի շահած տոմսերի մասին, ոչխաղարկությամբ վիճակախաղի կազմակերպչի կողմից լիազոր մարմի ններկայացվող` վիճակախաղի թողարկված և շահող տոմսերի մասին, ոչխաղարկությամբ վիճակախաղի կազմակերպչի կողմից լիազոր մարմիններ կայացվող` վիճակախաղի իրացվածև շահած տոմսերի մասին, վիճակախաղի (տոտալիզատորի) կազմակերպչիկողմից լիազորմարմիններ կայացվող` վիճակախաղի (տոտալիզատորի) իրացված և շահած տոմսերի մասին, վիճակախաղի կազմակերպչի կողմից լիազոր մարմին ներկայացվող` իր կողմից վճարված մեկ միլիոն դրամը գերազանցող յուրաքանչյուր շահման (շահումների) մասին, տոտալիզատորի և ինտերնետ տոտալիզատորի կազմակերպիչների կողմից լիազոր մարմին ներկայացվող` տվյալ ամսվա ընթացքումն տոտալիզատորի խաղադրույքների ընդունման և անմիջականորեն ինտերնետ տոտալիզատորի կազմակերպման համար նախատեսված համակարգիչների թվի, դրանց տեղակայման գտնվելու վայրերի և ինտերնետ տոտալիզատորի կազմակերպման համար նախատեսված ինտերնետային կայքերի գրանցված հասցեների և այդ հասցեների ավելացման մասին։ Այս որոշմամբ հաստատված է նաև վիճակախաղերի կազմակերպիչների կողմից ՀՀ կառավարության լիազորած մարմին ներկայացվող տեղեկությունների (հաշվետվությունների) ներկա​յացման կարգը։Ուստի «Վիճակախաղերի մասին» ՀՀ օրենքի 10-րդ հոդվածի 3-րդ մասի (ավելացվել է 2014 թվականին) պահանջը իրականում կատարված է։

Վերը նշված հաշվետվությունների ընդունման, վերլուծության աշխատանքներn արդյունավետ դարձնելու նպատակով անհրաժեշտություն է  առաջել կատարելու փոփոխություն ՀՀ կառավարության լիազորած մարմին ներկայացվող տեղեկությունների (հաշվետվությունների) ներկա​յացման կարգում։
ՀՀ ֆինանսների նախարարության աշխատակազմի լիցենզավորման պայմանների և պահանջների հսկողության տեսչությունն (այսուհետ՝ Տեսչություն) իր գործունեությունն իրականացնում է ք. Երևան, Մազմանյան 5 հասցեում: ՀՀ կառավարության 19.08.2010թ. թիվ 1146-Ն որոշմամբ հաստատված Տեսչության կանոնադրության 8-րդ կետի 9-րդ ենթակետի համաձայն Տեսչության գործառույթներից է հանդիսանում վիճակախաղերի կազմակերպման գործունեություններ իրականացնող լիցենզավորված անձանցից (այսուհետ՝ Կազմակերպիչներ) օրենքով նախատեսված հաշվետվությունների և տեղեկությունների ընդունումը: ՀՀ կառավարության 12.02.2004թ. թիվ 288-Ն որոշման համաձայն հաշվետվությունները և տեղեկությունները պետք է ներկայացվեն ՀՀ ֆինանսների նախարարություն և կնքվեն ՀՀ ֆինանսների նախարարության կնիքով: Նշվածի հետևանքով, անհրաժեշտություն է առաջանում, որպեսզի Տեսչության աշխատակիցները պարբերաբար այցելեն ՀՀ ֆինանսների նախարարության ք. Երևան, Մելիք-Ադամյան 1 հասցեում գտնվող շենք, վերցնեն Կազմակերպիչների կողմից ներկայացված հաշվետվությունները և տեղեկությունները, ապահովեն դրանց կնքումը ՀՀ ֆինանսների նախարարության կնիքով և տեղափոխեն ք. Երևան, Մազմանյան 5 հասցե, ինչը որոշ չափով խաթարում է Տեսչության բնականոն գործունեությունը: Հաշվի առնելով վերը նշվածը   Նախագծով առաջարկվում է  հանել Որոշմամբ սահմանված հաշվետվությունները և տեղեկությունները ՀՀ ֆինանսների նախարարության կնիքով կնքելու պահանջը:

	3.
	Տվյալ բնագավառում իրականացվող քաղաքականությունը

	
	Վիճակախաղերի կազմակերպման բնագավառի կարգավորման մեխանիզմների կատարելագործում:

	4.
	Կարգավորման նպատակը և բնույթը

	
	Սույն նախագիծը մշակվել է վիճակախաղերի կազմակերպման բնագավառի կարգավորման մեխանիզմների կատարելագործման նպատակով: 

	5.
	Նախագծի մշակման գործընթացում ներգրավված ինստիտուտները և անձինք

	
	 Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	Վիճակախաղի վիճակախաղերի կազմակերպման բնագավառի բնականոն գործունեության ապահովում:


ՏԵՂԵԿԱՆՔ

Իրավական ակտն ընդունելու դեպքում պետական բյուջեում

 ծախսերի և եկամուտների ավելացումների կամ նվազեցումների մասին

«Հայաստանի Հանրապետության կառավարության 2004 թվականի փետրվարի 12-ի  N 288-Ն որոշման մեջ կատարել որոշման մեջ փոփոխություններ  և լրացումներ կատարելու մասին» Հայաստանի Հանրապետության կառավա​րության որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:
ՏԵՂԵԿԱՆՔ

Իրավական ակտն ընդունելու դեպքում այլ իրավական

ակտերում փոփոխություններ կատարելու անհրաժեշտության մասին

«Հայաստանի Հանրապետության կառավարության 2004 թվականի հուլիսի 1-ի N 987-Ն որոշման մեջ փոփոխություններ կատարելու մասին» Հայաստանի Հանրապետության կառավա​րության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
«Հայաստանի  Հանրա​պե​տո​ւ​թյան  կառավարության 2004 թվա​կանի փետրվարի 12-ի N 288-Ն որոշման մեջ լրացումներ և փոփոխություններ կատա​րե​լու մասին» ՀՀ կառավարության որոշման նախագծի մասին շահագրգիռ պետական կառավարման մարմինների կողմից  ներկայացված կարծիքի վերաբերյալ

	Շահագրգիռ պետական կառավարման մարմին
	Առարկության, առաջարկության բովանդակությունը
	Եզրակացություն

	ՀՀ էկոնոմիկայի  նախարարություն (18.03.2015թ. թիվ 01/18.5/1764-15)
	Դիտողություններ և առաջարկություններ չկան:
	Ընդունվել է ի գիտություն:



	ՀՀ կենտրոնական բանկ

 (18.03.2015թ. թիվ 15.1-07/000235-15)
	 «Հայաստանի Հանրապետության կառավարության 2004 թվականի փետրվարի 12-ի N 288-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:


	Ընդունվել է ի գիտություն:



	ՀՀ արդարադատության նախարարություն 
 (02.04.2015թ. թիվ 01/14/3872-15)
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:




3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում առկա են խմբագրման և հստակեցման կրիք ունեցող դրույթներ: Այսպես` որոշման նախաբանում «լիցենզավորման» բառից հետո անհրաժեշտ է լրացնել «պայմանների և պահանջների հսկողության» բառերը` համաձայն` ՀՀ կառավարության 2010 թվականի օգոստոսի 19-ի թիվ 1164-Ն որոշման: 


5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները պահպանված են:



7. Նախագիծն անհրաժեշտ է համապատասխանեցնել սույն եզրակացության 4-րդ կետին: 

	Ընդունվել է: Նախագիծը համապատասխանեցվել է  եզրակացության 4-րդ կետին:


















